
Darr lagta hai buri nazron se
Darr lagta hai buri khabron se
Darr lagta hai chup rehne se
Darr lagta hai apne gusse se

Hatt jaa Jeene de
Haq hai Udne de

Darr lagta hai Unn cheekhon se
Darr lagta hai Chup sadkon se
Darr lagta hai Maile iraadon se
Darr lagta hai Apne gusse se

Hatt jaa Jeene de
Haq hai Udne de

Kab badlega kab badlega
Tu kab badlega
Jab Rab ke aage jaayega
Kya tab badlega

Ab galati ki koi wajah nahi
Ab besharmi ki koi jagah nahi

Kya kaaran tu paap karta hai
Kya kaaran jo shaitan jagta hai
Kya kaaran badal tu nahi paata hai
Kya kaaran jo haiwaan bann jaata hai

Hatt jaa Jeene de
Haq hai Udne de

Bann ja insaan bann ja tu
Sab ghalatiyan mita de tu
Dafna do wo raaste
Jis par manzil jal jaayegi

Mard nahi insaan bano
Farz bano imaan bano
Dharti swarg ban jaayegi
Dharti swarg ban jaayegi

Hatt jaa Jeene de
Haq hai Udne de

Ummeedon se ummeed nahi
Taqdeeron se koi tees nahi
Astitva mera jag jeetega

Samman mera apna haq cheenega
Hai yaqeen mujhse badlega
Haan junoon mera mujhe pankh dega

Hatt jaa Jeene de
Haq hai Udne de

